
ᐲᔭᐃᒍᑎᓅᖓᔪᑦ ᐊᖏᕈᑎᑦ ᒪᓕᒃᑐᑦ ᐅᑯᓇᓂ ᐊᑑᑕᐅᔪᒃᓴᓂᒃ 1 2 - 1-ᑯᑦ (ᐱᔾᔪᑦ 7 ) 

ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ 

ᐊᑯᕐᖓᓐᓂ: 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ 

ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᖏᑦ 

ᐊᖏᕈᑎᖏᑦ ᐃᓚᐅᔪᑦ 

ᓯᕗᕐᖓᒍᑦ ᐋᕿᒃᑕᐅᓯᒪᔪᑦ ᐱᒋᐊᖓᐅᑏᑦ 

ᐃᒪᐃᒻᒪᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᖅᑎᒍᑦ ᐱᓕᕆᐊᖃᒻᒪᑕ ᒪᓕᒋᐊᓕᖕᒥᓐᓂᒃ ᐅᕘᓇ 
ᐱᖁᔭᖅ 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ, ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᒃᑯᑦ 
ᐱᖁᔭᖅ, S.C. 1993, c. 29 ᐊᒻᒪᓗ ᐃᓚᖓᓂ 3-ᑯᑦ  ᓄᓇᕗᑦᒥ ᐸᕐᓇᐃᒍᑎᑦ ᐱᓕᕆᐊᒃᓴᓂᒃ ᕿᒥᕐᕈᒍᑎᓂ 
ᐱᖁᔭᖅ S.C. 2013, c. 14 (ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑦ ᐱᖁᔭᖅ) 
ᐊᐅᓚᑦᓯᒍᑕᐅᓗᓂ ᐊᕙᑎᓕᕆᔾᔪᑎᓂᒃ ᐊᒻᒪᓗ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᓅᖓᔪᑦ ᕿᒥᕐᕈᔭᐅᕙᒃᑐᑦ 
ᐱᓕᕆᕕᐅᔪᒪᔪᓂᒃ ᑐᒃᓯᕋᐅᑎᓂᒃ ᓄᓇᕗᑦ ᓄᓇᓕᖏᓐᓂᒃ;  

ᐊᒻᒪᓗ ᐃᒪᐃᒻᒪᑦ ᓄᓇᕗᑦᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂ ᐊᒥᓱᖕᒪᑕ ᐱᓕᕆᔪᑦ ᐊᐅᓚᑦᓯᔨᐅᓪᓗᑎᒃ 
ᐆᒪᔪᕐᓂᐊᕐᑐᓕᕆᔾᔪᑎᓂᒃ ᐊᒻᒪᓗ ᐆᒪᔪᖅᑕᓕᖕᓂᒃ ᓄᓇᕗᑦᒥ, ᐋᕿᒃᑕᐅᓚᐅᕐᓯᒪᔪᑦ ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᑦ ᐊᒻᒪᓗ ᐋᕿᒃᓯᒪᔭᑦ ᖃᖓᒃᑯᑦ ᐊᑑᑕᐅᖃᑦᑕᓂᐊᕐᒪᑕ ᐅᑯᐊ ᐊᑖᓂ 
ᐆᒪᔪᓕᕆᔾᔪᑎᑦ ᐱᖁᔭᑦ (ᓄᓇᕗᑦᒥ), Click here to enter text.S. ᓄᓇᕗᑦ 2003-ᒥ, c. 6-ᑯᑦ 
(ᐆᒪᔪᓕᕆᔾᔪᑎᑦ ᐱᖁᔭᑦ); 

ᐊᒻᒪᓗ ᐃᒪᐃᒻᒪᑦ ᓄᓇᕗᑦᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᑐᓂᓯᖃᑦᑕᕐᒪᑕ ᐊᖏᖅᑕᒥᓐᓂᒃ ᒪᓕᒃᓱᑎᒃ 
ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᖃᓄᑐᐃᓐᓇᖅ ᐊᑑᑕᐅᓂᐊᕐᑐᓂᒃ ᐱᓕᕆᔾᔪᑎᓂᒃ ᐊᒻᒪᓗ ᐊᐅᓚᑦᓯᒍᑎᓂᒃ 
ᐱᓕᕆᐊᒃᓴᒨᖓᔪᓂᒃ ᑐᒃᓯᕌᓅᖓᔪᓂᒃ ᐱᔾᔪᑕᐅᔪᓂᒃ ᐊᑑᑕᐅᒋᐊᓕᖕᓂᒃ ᐅᕘᓇ ᐱᖁᔭᖅᑎᒍᑦ 12-ᑯᑦ 
ᒪᓕᒃᑐᓂᒃ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᐃᓚᖓᓂ 3-ᒥ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ 
ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ ᐊᒻᒪᓗ ᑭᓯᐊᓂ ᐲᔭᐃᔾᔪᑎᓅᖓᖏᑉᐸᑕ (ᐅᑯᓇᓂ ᓇᓗᓇᐃᔭᕐᓯᒪᔭᑦ 
ᐊᑖᓃᑦᑐᑦ) ᐱᔾᔪᑎᓖᑦ ᕿᒥᕐᕈᒋᐊᓕᖏᓐᓂᒃ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ; 

ᐊᒻᒪᓗ ᐃᒪᐃᒻᒪᑦ ᒪᓕᒃᑕᐅᒋᐊᓖᑦ ᐱᖁᔭᕐᑎᒍᑦ ᒪᓕᒃᑐᑦ ᐅᕘᓇ ᐱᖁᔭᖅ  11-ᑯᑦ ᐊᒻᒪᓗ 12-ᑯᑦ ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ ᐊᒻᒪᓗ ᐅᕘᓇ ᐃᓗᐊᓃᑦᑐᑦ ᐃᓚᖓᓂ ᓄᓇᕗᑦ ss. 76-ᒥ, 78-ᒥ, 85-
ᒥᓗ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ ᐃᓘᓐᓇᑎᒃ ᐱᓕᕆᐊᒃᓴᓅᖓᔪᑦ 

ᑐᒃᓯᕌᑦ ᑐᓂᔭᐅᖃᑦᑕᕆᐊᓖᑦ ᐱᔪᑦ ᓇᖕᒥᓂᓕᖕᓂᒃ ᑐᓂᔭᐅᓗᑎᒃ ᑕᒃᑯᖏᓐᓄᑦ ᓄᓇᕗᑦᒥ ᐸᕐᓇᐃᔩᑦ 
ᑲᑎᒪᔨᖏᓐᓄᑦ, ᐊᒻᒪᓗ ᓄᓇᕗᑦᒥ ᐸᕐᓇᐃᒍᑎᓂᒃ ᑲᒥᓴᓐᒧᑦ ᐱᓕᕆᐊᓕᖕᒥᒃ ᓇᓗᓇᐃᕐᓯᓲᒥᒃ ᖃᓄᖅ 
ᐱᔾᔪᑎᓕᖕᓂᒃ ᐱᓕᕆᕕᒃᓴᐅᔪᒪᔪᒥ ᑐᒃᓯᕌᖅ ᐲᔭᐃᔾᔪᑎᒃᑯᑦ ᕿᒥᕐᕈᔭᐅᓯᒪᖕᒪᖔᖅ 

ᐊᒻᒪᓗ ᐃᒪᐃᒻᒪᑦ ᓇᓗᓇᐃᖅᓯᒪᔭᑦ ᐅᑯᓂ 12-1, ᐱᔾᔪᑦ 7-ᒥ ᐅᑯᓇᓂ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ 
ᐊᑑᑕᐅᔪᓐᓇᕐᑎᒻᒪᒋᑦ ᐅᑯᐊ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᒻᒪᓗ ᑕᒪᒃᑯᓂᖓ ᒥᓂᔅᑕᐅᔾᔪᑎᓕᖕᒥᒃ 
ᐲᔭᐃᒍᑎᓂᒃ ᐊᑑᑕᐅᒋᐊᓕᖕᓂᒃ ᕿᒥᕐᕈᔭᐅᓗᑎᒃ ᒪᓕᒃᓗᑎᒃ ᐅᑯᑎᒎᓇ ᐱᖁᔭᖅ 12-ᑯᑦ ᐊᓯᖏᓐᓃᑦᑐᓂᒃ ᐊᐅᓚᑦᓯᓲᑦ 
ᐊᒻᒪᓗ ᐱᓕᕆᐊᒃᓴᓂᒃ ᐊᖏᕈᑕᐅᑐᐃᓐᓇᕆᐊᖃᒻᒪᑕ ᐅᑯᓄᖓ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ 
ᒥᓂᔅᑕᐅᑉ (ᐲᔭᐃᒍᑎᓅᖓᔪᑦ ᐊᖏᕈᑎᒃᑯᑦ); 

ᐊᒻᒪᓗ ᐃᒪᐃᒻᒪᑦ ᒪᓕᒃᑐᑦ ᐅᕘᓇ ᐃᓚᖓᒍᑦ 230(4) ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ 
ᕿᒥᕐᕈᒍᑎᑦ ᐱᖁᔭᕐᑎᒍᑦ ᐲᔭᐃᒍᑎᓅᖓᔪᑦ ᐊᖏᕈᑎᒃᑯᑦ ᐲᔭᐃᒍᑎᓅᖓᔪᓂᒃ ᐊᖏᕈᑎᑦ ᑐᓂᐅᔭᒋᐊᖃᕋᕐᔭᕐᑐᑦ 
ᐃᓚᐅᔪᓄᑦ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ ᐃᓚᒋᓕᐅᑎᓗᑎᒃ ᐅᑯᓄᖓ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ 
ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ, ᐅᕙᓃᑦᑐᑦ ᐋᕿᒃᓯᒪᔪᓂ 3-ᒥ: ᖃᓄᐃᑦᑐᑐᐃᓐᓇᐃᑦ ᐊᑑᑕᐅᔪᓐᓇᕐᑐᑦ 
ᐊᒻᒪᓗ ᐊᐅᓚᑦᓯᒍᑎᑦ ᒪᓕᒋᐊᖃᖏᑕᖏᑦ ᐱᔪᑦ ᕿᒥᕐᕈᒍᑎᓂ. 

ᐃᒪᐃᒻᒪᑦ, ᑭᒃᑯᑐᐃᓐᓇᐃᑦ ᐃᓚᐅᔪᑦ ᐊᖏᕈᑎᖏᑦ ᐅᑯᐊ ᑎᑎᕋᖅᓯᒪᔪᑦ 

1.0 ᖃᓄᑐᐃᓐᓇᖅ ᐱᔾᔪᑎᓖᑦ  

1.1 ᐅᖃᐅᓰᑦ ᑐᑭᖏᑦ 

ᐱᔾᔪᑎᓖᑦ ᒪᑯᓄᖓᖓᔪᓂᒃ ᐊᖏᕈᑏᑦ ᐅᑯᐊ ᑐᑭᓕᐅᕐᓯᒪᔭᑦ ᐅᖃᐅᓰᑦ ᐃᒫᒃ ᒥᒃᓯᓖᑦ: 

“ᐆᒪᔪᖅᑕᓕᖕᓂᒃ ᐱᔪᓐᓇᕈᑎᓖᑦ ᓚᐃᓴᓂᒃ” ᑐᑭᓖᑦ ᐃᒫᒃ ᐱᔪᓐᓇᐅᑎᓖᑦ ᓚᐃᓴᓂᒃ ᑐᓂᔭᐅᓲᑦ 
ᐅᑯᑎᒎᓇ ᐆᒪᔪᓕᕆᔾᔪᑎᑦ ᐱᖁᔭᖅᑎᒍᑦ ᐱᔪᓐᓇᕈᑎᑦ ᐋᕿᒃᓯᒪᔭᑦ ᐊᒻᒪᓗ ᐊᐅᓚᑦᓯᒍᑏᑦ ᐱᓕᕆᕕᖕᒥ 
ᐊᑑᑎᓂᐊᕐᑕᖏᓐᓂᒃ ᓄᓇᖃᖅᑳᖅᓯᒪᔪᑦ ᐆᒪᔪᓕᕆᔾᔪᑎᖏᑦ ᐊᒻᒪᓗ ᑐᒃᑐᕙᖕᓂᒃ ᑲᑎᖓᐅᑎᓪᓗᒋᑦ 
ᒥᐊᓂᕐᓯᓲᑦ,  ᐅᕝᕙᓗᑭᐊᖅ ᐃᓄᐃᑦ ᐆᒪᔪᓂᒃ ᐱᕈᖅᑎᑦᓯᓲᑦ. 

“ᐊᖏᔪᓂᒃ ᐆᒪᔪᕐᓂᐊᕈᑎᑦ ᒪᓕᒃᑕᐅᒋᐊᓖᑦ ᐱᔪᓐᓇᐅᑎᓕᖕᓄᑦ” ᐃᒫᒃ ᑐᑭᓕᕐ ᐱᔪᓐᓇᐅᑦ ᑐᓂᔭᐅᓲᖅ 
ᒪᓕᒃᓱᑎᒃ ᐆᒪᔪᓕᕆᔾᔪᑎᑦ ᐱᖁᔭᕐᓂᒃ ᐊᑑᑕᐅᔪᓐᓇᓂᐊᕐᒪᑕ ᐊᖏᓲᑦ ᑭᓇᒥᒃ ᐆᒪᔪᕐᓯᐅᑎᑦᓯᓂᐊᕐᒪᑦ 
ᐊᓯᓂ ᐊᐅᓪᓚᖃᑦᑕᕐᓗᑎᒃ, ᐅᑎᕐᑎᑦᓯᒍᑕᐅᔪᓐᓇᕐᑐᑦ, ᑭᓇᒧᑦ ᐆᒪᔪᕐᓯᐅᕐᑎᒧᑦ. 

“ᐊᖏᔪᓂᒃ ᐆᒪᔪᕐᓯᐅᕈᓐᓇᐅᑎᓕᒃ ᓚᐃᓴᓕᒃ” ᑐᑭᓕᒃ ᐃᒫᒃ ᐱᔪᓐᓇᐅᑦ ᓚᐃᓴ ᑐᓂᔭᐅᓲᖅ ᒪᓕᒃᓱᑎᒃ 
ᐆᒪᔪᓕᕆᔾᔪᑎᓂᒃ ᐱᖁᔭᕐᓂᒃ ᐱᔪᓐᓇᐅᑎᖃᓐᓂᐊᕐᒪᑦ ᑐᓂᓯᕕᐅᒃᐸᑦ ᐱᔪᓐᓇᐅᑎᒋᓂᐊᕐᑕᖓᓂᒃ 
ᐅᕝᕙᓗᑭᐊᖅ ᐊᖏᕆᐊᓕᒃ ᐊᑑᑎᓂᐊᕐᑕᒥᓂᒃ ᐆᒪᔪᕐᓯᐅᑎᑦᓯᓗᓂ, ᐱᓕᕆᔨᓂᒃ ᑲᒪᑎᑦᓯᓗᓂ ᐊᒻᒪᓗ 
ᓴᓇᕐᕈᑎᓂᒃ ᐊᑐᕐᓂᐊᕐᑕᖏᓐᓂᒃ ᐆᒪᔪᕐᓯᐅᕈᑎᓂᒃ ᐅᕝᕙᓗᑭᐊᖅ ᐆᒪᔪᕐᓯᐅᕐᓂᐊᕈᒪᔪᓄᑦ ᐆᒪᔪᓂᒃ 
ᐊᖏᔪᓂᒃ ᐅᐸᒃᑕᒥᓄᑦ ᐱᔪᓐᓇᐅᑎᖃᑦᑎᑕᐅᓗᓂ ᐊᖏᔪᓂᒃ ᐆᒪᔪᕐᓯᐅᕈᓐᓇᐅᑎᖓᓂᒃ 
ᐊᓯᓅᕈᑎᖃᓪᓗᓂ ᓚᐃᓴᒥᒃ. 

“ᐱᓕᕆᕕᖁᑎᓕᐅᑉ ᐱᔪᓐᓇᐅᑖ ᓚᐃᓴᖓ” ᑖᓐᓇ ᐃᒫᒃ ᑐᑭᓕᒃ ᐱᔪᓐᓇᐅᒻᒥᒃ ᓚᐃᓴᒥᒃ 
ᑐᓂᓯᕕᐅᔪᖅ ᒪᓕᒃᑐᓂᒃ ᐆᒪᔪᓕᕆᔾᔪᑎᑦ ᐱᖁᔭᖅᑎᒍᑦ ᐊᐅᓚᑦᓯᒍᑎᑦ ᐱᓕᕆᕕᖁᑎᓕᖕᒧᑦ 
ᐅᕝᕙᓗᑭᐊᖅ ᐱᓕᕆᕕᖕᒥ ᓇᓕᐊᓐᓄᕋᖅᑐᑦ ᐅᓯᔭᐅᕙᒃᑐᓂᒃ ᐃᖏᕐᕋᔪᒃᑯᑦ ᓂᕿᑕᓕᖕᓂ 
ᐆᒪᔪᕐᑕᒥᓂᕐᓂᒃ. 

“ᑎᒃᑯᐊᕐᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ” ᐃᒫᒃ ᑕᒪᓐᓇ ᑐᑭᓕᒃ ᑐᙵᕕᒃᑯᑦ ᐅᕝᕙᓗᑭᐊᖅ, 
ᐱᔾᔪᑎᓖᑦ ᐊᐅᓚᑦᓯᒍᑕᐅᔪᓐᓇᕐᑐᓂᒃ ᒪᓕᒡᓗᑎᒃ ᐅᕘᓇ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ 
ᐅᕝᕙᓗᑭᐊᖅ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ 

ᖃᓄᐃᑦᑐᑐᐃᓐᓇᐃᑦ ᑲᑐᔾᔨᖃᑎᒌᑦ ᑎᒃᑯᐊᕐᑕᐅᓯᒪᔪᑦ ᐅᑯᑎᒎᓇ ᐱᖁᔭᖅ 39-ᑯᑦ, ᐃᓚᖓᓂ 39.1.3 
ᐱᓕᕆᔾᔪᑕᐅᔪᓐᓇᕐᑐᑦ ᑕᒪᒃᑯᓄᖓᖓᔪᓄᑦ ᐊᐅᓚᑦᓯᒍᑎᓂᒃ;  

“ᐊᑭᓖᒋᐊᖃᕈᓐᓇᐅᑦ ᐱᔪᓐᓇᐅᑦ” ᑐᑭᓕᒃ ᐃᒫᒃ ᐱᔪᓐᓇᐅᑦ ᑐᓂᔭᐅᓲᖅ ᒪᓕᒃᓱᑎᒃ ᐆᒪᔪᓕᕆᔾᔪᑎᑦ 
ᐱᖁᔭᖅᑎᒍᑦ ᓇᓗᓇᐃᕐᓯᒍᑦ ᐊᑭᓖᒋᐊᖃᓐᓂᖓᓂᒃ ᑭᓇᑐᐃᓐᓇᖅ ᒪᓕᒍᓂ ᐊᑑᑎᒋᐊᓕᖕᒥᓂᒃ 
ᑎᑎᕋᖅᓯᒪᔪᓂᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ. 

“ᓄᓇᐅᑉ ᐊᓯᐊᓄᑦ ᐊᐅᓪᓚᕐᑎᑦᓯᒍᑦ ᐱᔪᓐᓇᐅᑦ” ᑐᑭᓕᒃ ᐃᒫᒃ ᐱᔪᓐᓇᐅᑦ ᑐᓂᔭᐅᒃᐸᑦ ᒪᓕᒃᑐᓂᒃ 
ᐆᒪᔪᓕᕆᔾᔪᑎᑦ ᐱᖁᔭᖅᑎᒍᑦ ᓇᓗᓇᐃᕐᓯᕕᒃ ᐊᐅᓪᓚᖅᑎᑦᓯᒍᓐᓇᕐᑎᑕᐅᓗᓂ ᓄᓇᐅᑉ ᐊᓯᐊᓄᑦ 
ᐅᑯᑎᒎᓇ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᐱᔪᓂᒃ ᓄᓇᕗᑦᒥᒃ. 

“ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ” ᑐᑭᓕᒃ ᐃᒫᒃ ᓄᓇᕗᑦ ᒐᕙᒪᒃᑯᑦ, ᐊᕙᑎᓕᕆᔩᑦ ᐅᕝᕙᓗᑭᐊᖅ 
ᐱᔪᓐᓇᕈᑎᖃᑦᑎᑕᐅᔪᖅ ᑭᒡᒐᕐᑐᕐᑐᖅ ᓄᓇᕗᑦ ᒐᕙᒪᒃᑯᓐᓂᒃ, ᐊᕙᑎᓕᕆᔨᒃᑯᖏᓐᓂᒃ ᐅᕝᕙᓗᑭᐊᖅ 
ᐱᔪᓐᓇᕈᑎᖃᑦᑎᑕᖅ ᑭᒡᒐᑐᖅᓱᓂ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᕕᐊᓂᒃ, ᓈᒻᒪᖕᒪᑦ ᐊᑑᑕᐅᓗᓂ. 

“ᐊᖑᒐᓱᒍᓐᓇᐅᑏᑦ ᐊᑑᑕᐅᔪᓐᓇᕐᑐᑦ ᐱᔪᓐᓇᐅᑏᑦ ᓚᐃᓴᐃᑦ” ᑐᑭᓕᒃ ᐃᒫᒃ ᐱᔪᓐᓇᐅᑦ ᓚᐃᓴ 
ᑐᓂᔭᐅᒃᐸᑦ ᒪᓕᒃᓱᑎᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᐊᑑᑎᔪᓐᓇᐅᒻᒥᒃ ᐋᕿᒃᓯᒪᔭᒃᑯᑦ, 
ᐊᑐᐃᓐᓇᐅᕕᖃᓪᓗᓂ ᑲᑐᔾᔨᖃᑎᒌᓄᑦ ᖃᓄᕐᓗ ᐊᑑᑎᒍᓐᓇᕆᐊᖓᓂᒃ ᐅᖃᐅᔾᔭᐅᓯᒪᓪᓗᓂ 
ᐆᒪᔪᖅᑐᖃᓚᐅᕐᑎᓪᓗᒍ. 

“ᑎᑭᑎᑦᓯᒍᑦ ᐱᔪᓐᓇᐅᑦ” ᑐᑭᓕᒃ ᐃᒫᒃ ᐱᔪᓐᓇᐅᒻᒥᒃ ᑐᓂᔭᐅᓯᒪᔪᖅ ᒪᓕᒃᑐᓂᒃ ᐆᒪᔪᓕᕆᔾᔪᑎᑦ 
ᐱᖁᔭᕐᑎᒍᑦ ᐱᔪᓐᓇᕈᑎᖃᑦᑎᑦᓯᓂᖅ ᑎᑭᑎᑕᒥᒃ ᐆᒪᓪᓚᕆᒃᑐᒥᒃ ᐆᒪᔪᒥᒃ, ᓇᓗᓇᐃᔭᕐᓯᒪᔭᐅᓗᓂ 
ᐆᒪᓪᓚᑖᕐᑐᖅ ᐆᒪᔪᖅ ᐅᕝᕙᓗᑭᐊᖅ ᓇᓗᓇᐃᔭᕐᑕᐅᓯᒪᓗᓂ ᑐᖁᖓᑉᐸᑦ ᐆᒪᔪᖅ 
ᓄᓇᕗᑦᒨᖅᑕᐅᓗᓂ ᑐᑭᓕᒃ ᐃᒫᒃ.  

“ᐃᓄᐃᑦ ᓇᖕᒥᓂᖏᑦ ᓄᓇᖁᑎᖏᑦ” ᑐᑭᓕᒃ ᐃᒫᒃ ᑖᒃᑯᐊ ᓄᓇᐃᑦ ᒫᓃᑦᑐᑦ, ᐅᕝᕙᓗᑭᐊᖅ 
ᐊᑑᑕᐅᒋᐊᓖᑦ ᐅᕝᕙᓗᑭᐊᖅ ᐊᑑᑕᐅᒃᑲᓐᓂᕆᐊᓖᑦ ᑎᒃᑯᐊᕐᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᑦ 
ᐋᕿᒃᓯᒪᔭᖏᑦ ᐱᖁᔭᖅ 19-ᑯᑦ, ᐃᓚᖓᓂ 19.3.1 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ 
ᓄᓇᐃᑦ ᑕᐃᒪᐃᓕᖓᐃᓐᓇᕐᓂᐊᕐᐸᑕ ᓱᕐᕋᒃᑕᐅᓯᒪᖏᓪᓗᑎᒃ ᐅᑯᑎᒎᓇ ᒪᓕᒃᑐᓂᒃ ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ.   

“ᓚᐃᓴ ᐆᒪᔪᕐᓯᐅᕈᑏᑦ ᓂᕐᔪᑎᓂᒃ” ᑐᑭᓕᒃ ᐃᒫᒃ ᓚᐃᓴᒋᔭᐅᔪᖅ ᑐᓂᔭᐅᓯᒪᔪᖅ ᐆᒪᔪᓕᕆᔨᒃᑯᑦ 
ᐱᖁᔭᖏᑦᑎᒍᑦ ᐱᔪᓐᓇᐅᑎᖃᑦᑎᑕᐅᓪᓗᓂ ᐆᒪᔪᕈᓐᓇᐅᒻᒥᒃ ᐆᒪᔪᓕᕆᔾᔪᑎᒃᑯᑦ ᐊᒻᒪᓗ 
ᐃᓚᒋᔭᐅᓪᓗᑎᒃ ᑕᒪᕐᒥᒃ ᐊᖑᒐᓱᒍᑏᒃ ᐊᒻᒪᓗ ᐆᒪᔪᕈᓐᓇᐅᑎᓂᒃ ᐱᔪᓐᓇᐅᑏᑦ ᓚᐃᓴᓂᒃ. 

“ᐆᒪᓪᓚᑖᕐᑐᒥᒃ ᐆᒪᔪᒥᒃ ᐱᓯᒪᑦᓯᒍᑦ ᐱᔪᓐᓇᐅᑦ ᓚᐃᓴ” ᑐᑭᓕᒃ ᐃᒫᒃ ᐱᔪᓐᓇᐅᒻᒥᒃ ᑐᓂᓯᕕᐅᓯᒪᔪᖅ 
ᒪᓕᒃᑐᓂᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᐱᔪᓐᓇᕈᑎᖃᖅᑎᑕᐅᓪᓗᓂ ᐃᓄᒃ ᐱᓯᒪᒍᓐᓇᓂᐊᕐᒪᑦ 
ᐱᖁᔭᖅᑎᒍᑦ ᒪᓕᒃᑐᓂᒃ, ᐆᒪᔪᖅ ᐱᓯᒪᓗᒍ ᐅᕝᕙᓗᑭᐊᖅ ᓂᕆᑎᖃᑦᑕᕐᓗᒍ ᐆᒪᓂᐊᕐᒪᑦ 
ᓄᔪᐊᕐᑕᒃᓴᔭ ᐆᒪᔪᖅ. 

“ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ” ᑐᑭᓖᑦ ᐃᒫᒃ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐅᕙᓗᑭᐊᖅ ᐱᔪᓐᓇᕈᑎᓖᑦ ᐊᑑᑕᐅᔪᓐᓇᕐᑎᑦᓯᒍᑎᓂᒃ ᑲᔪᓯᑎᑦᓯᓲᑦ ᑭᒡᒐᑐᕐᑐᓂᒃ ᓄᓇᕗᑦᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ, ᓈᒻᒪᒐᐃᒻᒪᑕ ᐊᑑᑕᐅᔪᒪᔪᑦ. 

“ᐱᓕᕆᐊᒃᓴᖅ ᑐᒃᓯᕌᖅ” ᑐᑭᓕᒃ ᐃᒫᒃ ᐱᓕᕆᐊᒃᓴᐅᔪᒪᔪᑦ ᓴᓇᕕᐅᓗᓂ ᑐᒃᓯᕌᖅ ᓴᓇᓗᑎᒃ, 
ᓴᓇᔭᐅᒋᐊᕐᑎᓪᓗᒍ ᐋᕿᒋᐊᕐᑕᐅᑎᓪᓗᒍ, ᒪᑐᔭᐅᑎᓪᓗᒍ ᓄᖃᑉᐸᑕ, ᕿᒪᒃᑕᐅᓕᕐᐸᑦ ᐅᕝᕙᓗᑭᐊᖅ 
ᐊᐅᓚᑦᓯᓪᓚᕆᓪᓗᑎᒃ ᑎᒥᒥᒍᑦ ᓇᖕᒥᓂᓖᑦ ᑐᒃᓯᕋᖅᑐᑦ ᐱᓕᕆᐊᖃᕈᒪᓪᓗᑎᒃ ᐅᕝᕙᓗᑭᐊᖅ 
ᐊᐅᓚᑦᓯᓗᑎᒃ ᑲᔪᓯᑎᓪᓗᒍ, ᐱᓕᕆᓗᑎᒃ ᐅᕝᕙᓗᑭᐊᖅ ᐊᐅᓚᑦᓯᓗᑎᒃ ᓄᓇᕗᑦ 

ᓄᓇᓕᖃᖅᕕᖏᓐᓂ, ᐋᒡᒐᑐᐊᖅ ᐊᑐᐃᓐᓇᐅᑎᑕᒃᑯᑦ ᐱᖁᔭᖅ 12-ᑯᑦ, ᐃᓚᖓᓂ 12.11.1 
ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ ᑭᓯᒥᓕ ᐃᓚᒋᔭᐅᖏᒻᒪᑕ ᓴᓇᔩᑦ, ᐊᐅᓚᑦᓯᓗᑎᒃ 
ᐅᕝᕙᓗᑭᐊᖅ ᓴᓇᔭᐅᒋᐊᕐᑎᓪᓗᒋᑦ ᓯᖁᒥᓯᒪᔪᑦ ᐃᒡᓗᔾᔪᐊᒥ ᐅᕝᕙᓗᑭᐊᖅ ᐊᑐᐃᓐᓇᐅᑎᑕᐅᑎᓪᓗᒋᑦ 
ᐱᔨᑦᓯᕋᐅᑏᑦ, ᕼᒻᒪᓚᒃᑯᑦ ᓄᓇᓕᖓᓐᓂ, ᓄᓇᑐᐃᓐᓇᕐᒧᑦ ᐊᒃᑐᐊᔪᖃᖏᑦᑐᑦ ᓄᓇᓖᑦ ᓯᓚᑖᓂ 
ᕼᒻᒪᓚᒃᑯᑦ ᐊᒻᒪᓗ ᐃᓚᒋᔭᐅᖏᑦᑐᑦ ᐱᑕᓕᖕᓂᒃ ᐊᒃᑕᑯᖏᓐᓂᒃ ᓄᓇᓖᑦ, ᐊᖏᔪᓂᒃ 
ᐅᖅᓱᐊᓗᖃᐅᑎᐊᓗᖕᓂᒃ, ᓴᕿᐊᑎᕆᕕᒃ ᐃᑯᒪᖃᐅᑎᓂᒃ ᐅᕝᕙᓗᑭᐊᖅ ᖃᐅᒻᒪᖁᑎᖃᐅᑎᓂᒃ 
ᐊᐅᓚᐅᑎᓂᒃ ᐅᕝᕙᓗᑭᐊᖅ ᖃᓄᑐᐃᓐᓇᖅ ᐃᖃᓇᐃᔭᕐᕕᖕᒥ ᐊᐅᓚᑦᓯᔪᓂᒃ; 

“ᐆᒪᔪᑦ ᖁᒃᓴᓇᕐᑐᒦᑦᑐᓄᑦ ᓚᐃᓴᐃᑦ ᐱᔪᓐᓇᐅᑏᑦ” ᑐᑭᓕᒃ ᐃᒫᒃ ᐱᔪᓐᓇᐅᑏᑦ ᓚᐃᓴᐃᑦ ᑐᓂᔭᐅᔪᔪᑦ 
ᒪᓕᒃᓱᑎᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᐊᑑᑕᐅᑎᑦᓯᔪᓐᓇᕐᑐᑦ ᐱᓕᕆᓂᐊᕐᑐᒥᒃ ᐅᖃᖃᑕᐅᓗᓂ 
ᐊᐅᓚᑦᓯᒍᑎᓂᒃ ᐃᓕᓐᓂᐊᕐᑐᓕᕆᔪᓂᒃ ᐅᕝᕙᓗᑭᐊᖅ ᖃᐅᔨᓴᕈᑎᒃᓴᓂᒃ ᐊᓯᐊᒍᑦ 
ᐊᑑᑕᐅᔪᓐᓇᖏᑦᑐᓂᒃ ᒪᓕᒃᑐᓂᒃ ᐱᖁᔭᕐᑎᒍᑦ ᐅᔾᔨᕆᔭᐅᑦᓯᐊᕐᓗᑎᒃ ᐆᒪᔪᑦ ᐅᑎᕈᓐᓇᐃᓪᓕᒐᔭᕐᑐᑦ 
ᓄᖑᓐᓂᐅᓴᔪᑦ ᐅᕝᕙᓗᑭᐊᖅ ᑎᑎᕋᖅᓯᒪᔭᑦ ᓇᓪᓕᐊᓐᓂᒃ ᐱᔾᔪᑎᓖᑦ ᐆᒪᔪᓂᒃ. 

“ᐆᒪᔪᑦ ᕿᓯᖏᓐᓂᒃ ᐆᒪᐃᓐᓇᑐᕐᔪᔮᓕᕐᑎᓪᓗᒍ ᕿᓰᖅᑕᐅᓯᒪᓕᕋᓗᐊᕋᒥ ᐱᔪᓐᓇᐅᑏᑦ ᓚᐃᓴᐃᑦ” 
ᑐᑭᓕᒃ ᐃᒫᒃ ᐱᔪᓐᓇᐅᑎᓂᒃ ᐱᑎᑕᐅᓯᒪᔪᑦ ᒪᓕᒃᑐᓂᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ 
ᐱᔪᓐᓇᐅᑎᖃᑦᑎᑕᐅᓗᓂ ᕿᓰᖅᓯᒍᑎᒋᓂᐊᕐᑕᖓᓂᒃ, ᐱᐅᓕᓗᒍ ᕿᓯᖓ, ᑲᐃᒥᐊᕐᕕᒋᓗᒍᓗ ᐊᒻᒪᓗ 
ᐱᐅᓕᑦᓯᒍᑏᑦ ᑕᐃᒪᓐᓇ ᐆᒪᔪᑦ ᕿᓯᖏᓐᓂᒃ ᐅᑎᕐᑎᑦᓯᒍᑏᑦ. 

“ᐆᒪᔪᓕᕆᔾᔪᑎᑦ ᐱᖁᔭᑦ” ᑐᑭᓕᒃ ᐃᒫᒃ ᐆᒪᔪᓕᕆᔾᔪᑎᑦ ᐱᖁᔭᑦ (ᓄᓇᕗᑦ), S. ᓄᓇᕗᑦᒥ 2003-ᒥ, 
c. 6, ᐋᕿᒋᐊᕐᑕᐅᖃᑦᑕᕐᓗᓂ ᐃᓛᓐᓂᒃᑯᑦ, ᐊᒻᒪᓗ ᖃᓄᑐᐃᓐᓇᖅ ᐊᖏᖅᑕᐅᔪᖅ ᐱᖁᔭᖅᑎᒍᑦ 
ᐃᓇᖐᓲᑦ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ. 

“ᐆᒪᔪᓕᕆᔾᔪᑎᓅᖓᔪᓂᒃ ᖃᐅᔨᓴᖅᑎᐅᓂᖅ ᐱᔪᓐᓇᐅᑦ ᓚᐃᓴ” ᑐᑭᓕᒃ ᐃᒫᒃ ᓚᐃᓴᒥᒃ 
ᑐᓂᓯᕕᐅᓯᒪᔪᖅ ᐅᑯᑎᒎᓇ ᐆᒪᔪᓕᕆᔾᔪᑎᑦ ᐱᖁᔭᖅᑎᒍᑦ ᐱᔪᓐᓇᕐᑎᑦᓯᒍᑏᑦ ᐊᑑᑎᒍᓐᓇᓂᐊᕐᒪᑕ 
ᐋᕿᒃᓯᒪᔪᓐᓇᕐᓗᓂ, ᐊᑐᐃᓐᓇᐅᑎᑕᐅᓗᑎᒃ ᑐᑭᓕᒃ ᐃᒫᒃ ᐅᕝᕙᓗᑭᐊᖅ ᐊᑐᐃᓐᓇᐅᑎᑦᓯᓗᑎᒃ 
ᐸᕐᓇᓯᒪᔪᑦ ᐋᖀᓯᒪᓪᓗᑎᒃ ᐊᐅᓚᑦᓯᒍᓐᓇᐅᑎᒥᓐᓂᒃ ᐱᔾᔪᑎᓕᖕᓂᒃ ᐆᒪᔪᓕᕆᔾᔪᑎᓅᖓᔪᒥᒃ 
ᐱᔾᔪᑕᐅᔪᒥᒃ ᑕᑯᔭᕐᑐᕐᑎᑦᓯᒍᓐᓇᕐᓗᑎᒃ, ᐊᐅᓚᑦᓯᖃᑦᑕᓂᐊᕐᒪᑕ ᐅᕝᕙᓗᑭᐊᖅ ᖃᓂᒋᓗᒋᑦ 
ᑕᑯᔭᕐᑐᕈᓐᓇᐅᑎᓂᒃ, ᐃᓚᒋᔭᐅᓪᓗᑎᒃ ᐊᔾᔨᓕᐅᕆᔪᓐᓇᕐᓂᖅ ᑕᕆᔭᓂᒃ ᐅᕝᕙᓗᑭᐊᖅ 
ᐱᔪᓐᓇᐅᑎᖃᓪᓗᑎᒃ ᐊᐅᓪᓚᕈᓐᓇᐅᑎᓂᒃ ᐊᓯᐊᓄᑦ ᓅᓪᓗᑎᒃ, ᓄᓇᒧᑦ ᐆᒪᔪᕐᑕᓕᖕᒧᑦ ᐅᕝᕙᓗᑭᐊᖅ 
ᐅᒥᐊᕐᔪᐊᒃᑯᑦ ᐃᑭᒪᓗᑎᒃ.  

“ᐆᒪᔪᕐᓂᒃ ᖃᐅᔨᓴᕈᑎᑦ ᐱᔪᓐᓇᐅᑦ” ᑐᑭᓕᒃ ᐃᒫᒃ ᐱᔪᓐᓇᐅᑦᒥᒃ ᑐᓂᓯᕕᐅᓯᒪᔪᑦ ᒪᓕᒃᑐᓂᒃ 
ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ ᐱᔪᓐᓇᕈᑏᑦ ᑭᓇᑐᐃᓐᓇᕐᒧᑦ ᐊᐅᓚᑦᓯᒍᓐᓇᓂᐊᕐᒪᑦ ᖃᓄᑐᐃᓐᓇᖅ 
ᖃᐅᔨᓴᕐᓗᓂ ᐆᒪᔪᓂᒃ ᐊᖏᕐᑕᐅᓯᒪᓗᓂ ᐱᔪᓐᓇᐅᑎᖃᓪᓗᓂ ᐊᒻᒪᓗ ᓄᐊᑦᓯᖃᑦᑕᕐᓗᓂ ᐆᒪᔪᓂᒃ 
ᖃᐅᔨᓴᕈᑎᒃᓴᒥᓂᒃ ᑭᒡᓕᑦᓯᓂᐊᕈᑎᒥᓄᑦ. 

2.0 ᐊᑑᑕᐅᕕᐅᔪᒪᔪᑦ ᐱᔪᓐᓇᐅᑎᓂᒃ ᐊᑭᓕᕐᓯᒪᓗᒋᑦ ᐊᑑᑎᓂᐊᕐᑕᓂ 

2.1 ᐱᔪᓐᓇᕈᑎᖃᑦᑎᑕᑦ ᐱᖁᔭᕐᑎᒍᑦ ᐋᕿᒃᓯᒪᔭᑦ ᐅᑯᑎᒎᓇ ᓇᓗᓇᐃᔭᕐᓯᒪᔭᐅᓗᑎᒃ ᐊᖏᕈᑎᑦ 

ᐅᑯᐊ ᐱᔪᓐᓇᕈᑎᖃᕈᑎᑦ ᐊᖏᕈᑎᑦ ᐊᑑᑕᐅᔪᓐᓇᕐᑐᑦ ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᒃᓴᓂᒃ 
ᑐᒃᓯᕋᐅᑏᑦ ᑭᓯᐊᓂ ᐱᓯᒪᓗᓂ ᐱᔪᓐᓇᕈᑎᓂᒃ ᐊᖏᖅᑕᐅᓯᒪᔪᓂᒃ ᐋᕿᒃᓯᒪᔭᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑦᑕ ᐊᕙᑎᓕᕆᕕᐊᓂ ᒪᓕᒃᑐᑦ ᐆᒪᔪᓕᕆᔾᔪᑎᑦ ᐱᖁᔭᖅᑎᒍᑦ: 

 ᐆᒪᔪᓂᒃ ᑲᒪᒍᑕᐅᔪᓐᓇᕐᑐᑦ ᐱᔪᓐᓇᐅᑎᑦ ᓚᐃᓴ; 

 ᐊᖏᔪᓂᒃ ᐆᒪᔪᕐᓂᐊᕈᑎᑦ ᓚᐃᓴ; 

 ᐊᖏᔪᓂᒃ ᐆᒪᔪᕐᓯᐅᕈᑎᑦ ᐊᓯᓂ ᓚᐃᓴ; 

 ᐊᐅᓚᑦᓯᔨᐅᑉ ᐱᔪᓐᓇᐅᑖ ᓚᐃᓴ; 

 ᓇᓗᓇᐃᕐᓯᒪᔭᖅ ᐱᔪᓐᓇᐅᑖ; 

 ᓄᓇᐅᑉ ᐊᓯᐊᓅᕈᓐᓇᐅᑦ ᐱᔪᓐᓇᐅᑦ; 

 ᐆᒪᔪᕐᓯᐅᖅᑐᑦ ᐊᑑᑎᒋᐊᓕᖏᑦ ᓚᐃᓴ; 

 ᑎᑭᑎᑦᓯᒍᑏᑦ ᓯᓚᑖᓂᒃ ᐱᔪᓐᓇᐅᑦ; 

 ᓚᐃᓴ ᐆᒪᔪᕐᓯᐅᕈᓐᓇᐅᑦ; 

 ᐆᒪᔪᒥᒃ ᐱᓯᒪᑦᓯᒍᑎᑦ ᓚᐃᓴ; 

 ᕿᓰᖅᓯᒍᑦ ᓱᕐᕋᖏᓪᓗᒍ ᑲᐃᒻᒥᐊᒐᒃᓴᒥᒃ ᓚᐃᓴ; 

 ᐆᒪᔪᕿᖅᑕᓕᖕᒥᒃ ᑕᑯᔭᖅᑐᕈᑎᑦ ᓚᐃᓴ; ᐅᕝᕙᓗᑭᐊᖅ 

 ᐆᒪᔪᕐᓂᒃ ᖃᐅᔨᓴᕈᑦ ᐱᔪᓐᓇᐅᑦ. 

2.2 ᐊᑕᐅᑦᓯᒃᑰᓚᔪᓂᒃ ᐱᓕᕆᔪᖃᑦᑎᓪᓗᒍ ᓇᒥᑐᐃᓐᓇᖅ ᐊᐅᓚᑦᔪᑦ ᓱᕐᕋᐃᔪᓐᓇᕐᑐᑦ 

ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐃᓱᒫᓗᒋᔭᖃᒻᒪᑕ ᐱᔾᔪᑎᓕᖕᓂᒃ ᐊᑕᐅᑦᓯᒃᑰᓚᔪᓂᒃ 
ᓇᒥᑐᐃᓐᓇᖅ ᐊᐅᓚᑕᐅᑎᓪᓗᒋᑦ ᓱᕐᕋᐃᑐᐃᓐᓇᕆᐊᖃᒻᒪᑕ ᓄᓇᑐᐃᓐᓇᕐᒨᖓᔪᓂᒃ ᐊᒻᒪᓗ 
ᐃᓅᓯᕐᓅᖓᔪᓂᒃ - ᑮᓇᐅᔾᔭᒃᓴᐅᑎᓄᓪᓗ ᐊᒃᑐᐃᒍᑎᒃ ᐱᓕᕆᔪᓂᒃ ᐱᔪᑦ ᐅᕝᕙᓗᑭᐊᖅ ᐊᐅᓚᑕᑦ 
ᑐᒃᓯᕌᑦ ᑐᒃᓯᕐᑑᑎᑎᒍᑦ ᐊᖏᖅᑕᐅᓗᑎᒃ ᐱᔪᓐᓇᕈᑎᑖᕐᓗᑎᒃ ᐃᓚᒋᔭᐅᓗᑎᒃ ᐅᑯᓇᓃᑦᑐᑦ 2.1 
ᐅᑯᓇᓂ ᐱᔪᓐᓇᕈᑕᐅᔪᓂᒃ ᐊᑑᑕᐅᔪᓐᓇᕐᑐᑦ ᐊᖏᕈᑎᑦ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, 
ᐊᑐᕈᓐᓇᕐᒪᑕ ᖃᓄᖅᑑᕈᑎᒋᖄᖃᑦᑕᕐᓗᑎᒃ, ᐊᑑᑕᐅᑎᒍᓐᓇᕐᒪᒋᑦ ᐱᓕᕆᐊᖑᔪᒪᔪᑦ ᑐᒃᓯᕌᑦ ᐅᑯᓄᖓ 
ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᖏᓐᓄᑦ ᓇᑦᓯᐅᑎᓗᒋᑦ Click here to enter text.ᓄᓇᕗᑦᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᓂᐊᕐᒪᒋᑦ.  

2.3 ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᖅᕕᖏᑦ 

ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᖅᕕᖕᒥᓐᓂᒃ ᐅᖃᐅᓯᖃᖃᑦᑕᔪᖕᒪᑕ ᐱᔾᔪᑎᓕᖕᓂᒃ 
ᐃᖃᓇᐃᔭᕐᓂᓕᕆᔪᓂᒃ ᐅᕝᕙᓗᑭᐊᖅ ᐊᐅᓚᑦᓯᒍᑎᓂᒃ ᑕᑕᑎᒐᕐᑎᒍᑦ ᑐᒃᓯᕌᖑᕙᒃᑐᓂᒃ 
ᐊᖏᖅᑕᐅᔪᒃᓴᓂᒃ ᐃᓚᒋᓕᐅᔾᔭᐅᕙᒃᑐᑦ ᐊᑎᓕᐅᕐᓯᒪᔪᑦ ᐊᑎᒃᑯᕕᖕᓄᑦ ᐅᑯᓇᓂ 2.1 
ᓇᓗᓇᐃᕐᑕᐅᓲᓂ ᐊᖏᕋᒃᓴᓂᒃ ᐃᓱᒪᒃᓴᖅᓯᐅᕈᑕᐅᒋᐊᓕᖕᓂ, ᓇᑦᓯᐅᑎᓪᓗᒋᑦ ᐱᓕᕆᐊᒃᓴᓂᒃ 
ᑐᒃᓯᕋᐅᑎᑦ ᓄᓇᕗᑦ ᐸᕐᓇᐃᔩᑦ ᑲᑎᒪᔨᖏᓐᓄᑦ ᑖᒃᑯᓇᖔᕐᓗᑎᒃ ᓄᓇᕗᑦᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᕿᒥᕐᕈᓛᕐᒪᒋᑦ.  

2.4 ᐱᔪᓐᓇᕈᑎᑦ ᐊᖏᖅᑕᐅᒋᐊᖃᓲᑦ ᐊᐅᓚᖏᑕᖏᑦ ᑕᒪᒃᑯᓄᖓᖓᔪᓂᒃ ᓇᓗᓇᐃᕐᓯᒍᑎᑦ ᐊᖏᕈᑎᒃᑯᑦ 

ᐅᑯᐊ ᓇᓗᓇᐃᕐᓯᒍᑎᑦ ᐊᖏᕈᑎᑦ ᐊᑑᑕᐅᒍᓐᓇᖏᑦᑐᑦ ᖃᓄᐃᑦᑐᑐᐃᓐᓇᕐᓄᑦ ᐱᓕᕆᐊᒃᓴᓂᒃ 
ᑐᒃᓯᕋᐅᑎᓂᒃ ᐱᔾᔪᑕᐅᔪᓂᒃ ᐆᒪᔪᑦ ᖁᒃᓴᓇᕐᑐᒦᑦᑐᓂᒃ ᐱᔪᓐᓇᐅᑏᑦ ᓚᐃᓴᐃᑦ ᑐᓂᔭᐅᓲᑦ ᐅᑯᑎᒎᓇ 
ᒪᓕᒃᓱᑎᒃ ᐆᒪᔪᓕᕆᔾᔪᑎᑦ ᐱᖁᔭᕐᑎᒍᑦ, ᑕᒪᒃᑯᐊ ᑕᐃᒪᐃᓕᖓᐃᓐᓇᓂᐊᕐᑐᑦ ᑲᔪᓯᒍᑎᖏᑦ 
ᕿᒥᕐᕈᒋᐊᖃᖃᑦᑕᕐᑕᖏᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑑᑕᐅᒋᐊᖃᒻᒪᒋᑦ ᐅᑯᑎᒎᓇ 
ᐱᖁᔭᖅ 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ. 

3.0 ᖃᓄᑎᒋ ᐊᑑᑕᐅᔪᓐᓇᕐᓂᖏᑦ ᐅᑯᐊ ᐊᖏᕈᑎᑦ 

3.1 ᖃᓄᑎᒋ ᐊᑑᑕᐅᔪᓐᓇᕐᑐᑦ 

ᐅᑯᐊ ᓇᓗᓇᐃᕐᓯᒍᑎᑦ ᐊᖏᕈᑎᑦ ᐱᒋᐊᕐᓂᖃᓲᑦ ᓇᓗᓇᐃᕐᓯᒍᑎᑦ ᐊᖏᕈᑎᑦ ᐊᑎᓕᐅᕐᕕᐅᓯᒪᓕᕋᐃᒻᒪᑕ 
ᑕᒪᒃᑮᖕᓄᑦ ᐃᓚᐅᔪᓄᑦ ᐊᒻᒪᓗ ᑲᔪᓯᓲᑦ ᑎᑭᐅᑎᑦᓱᑎᒃ ᓇᓗᓇᐃᕐᓯᒍᑎᑦ ᐊᖏᕈᑎᑦ ᐃᓱᓕᓐᓂᖃᓲᑦ 
ᐋᕿᒃᓯᒪᓂᖏᑦ ᓇᓗᓇᐃᔭᕐᓯᒪᔭᑦ ᐅᑯᑎᒎᓇ 3.2 ᐅᑯᑎᒎᓇ ᓇᓗᓇᐃᕐᓯᒍᑎᑦ ᐊᖏᕈᑎᑎᒍᑦ. 

3.2 ᐃᓱᓕᓐᓂᖃᓲᑦ ᐊᖏᕈᑎᑦ 

ᖃᓄᑎᒋ ᐱᕕᒃᓴᖃᖅᕕᐅᓗᑎᒃ ᐅᓪᓗᐃᑦ 120 ᑎᑎᖃᑎᒍᑦ ᖃᐅᔨᑎᑦᓯᒍᑎᓂᒃ ᐊᓯᖏᓐᓂᒃ ᐃᓚᐅᔪᓂᒃ ᐊᒻᒪᓗ 
ᖃᓄᖅ ᐱᔾᔪᑕᐅᔪᑦ ᐅᖃᐅᓯᐅᓪᓗᑎᒃ ᖃᓄᐃᓕᖓᓕᕐᓂᖏᓐᓂᒃ ᐃᓱᓕᕝᕕᓖᑦ ᓇᓗᓇᐃᕐᓯᒍᑎ ᐊᖏᕈᑎᑦ 
ᐊᑑᑕᐅᖁᔭᓂᒃ (ᐃᓚᒋᔭᐅᓪᓗᑎᒃ ᐱᔾᔪᑕᐅᔪᑦ ᒪᓕᒃᑕᐅᒋᐊᖃᖏᑦᑐᓃᑦᑐᑦ ᖃᓄᑎᒋ ᐊᑑᑕᐅᒋᐊᓕᖕᓂᒃ 
ᓇᓗᓇᐃᕐᓯᒪᔭᑦ ᐊᑑᑕᐅᔭᕆᐊᓖᑦ ᐊᖏᕈᑎᑎᒍᑦ, ᐅᔾᔨᕐᑑᑕᐅᓗᑎᒃ ᓇᓗᓇᐃᕐᓯᒍᑎᑦ ᖃᓄᖅ ᐊᑑᑕᐅᖁᔭᓂᒃ 
ᐊᖏᕈᑎᑎᒍᑦ ᐊᑑᑎᓂᖃᕈᓐᓃᕐᑐᑦ ᐅᕝᕙᓗᑭᐊᖅ ᐊᑑᑕᐅᒋᐊᖃᕈᓐᓃᕐᑐᑦ, ᑕᐃᒪᓐᓇᐃᓕᐅᕐᑐᑦ) ᐃᓚᐅᔪᑦ 
ᑕᒪᒃᑯᓄᖓᖓᔪᓄᑦ ᐊᖏᕈᑎᓄᑦ ᓄᖃᖅᑎᑦᓯᔪᓐᓇᕐᑐᑦ ᓇᓗᓇᐃᔭᕐᓯᒪᔭᓂᒃ ᐊᑑᑕᐅᒋᐊᖃᖅᓯᒪᔪᓂᒃ 
ᐊᖏᕈᑎᑎᒍᑦ. 

3.3 ᐊᑐᐃᓐᓇᐅᑎᑕᐅᔪᑦ ᑐᓴᖅᑎᑦᓯᒍᑏᑦ ᐱᔾᔪᑎᓕᖕᓂᒃ ᐃᓱᓕᓯᒪᓕᕐᑐᓂᒃ ᐃᓄᓕᕆᔨᑐᖃᒃᑯᓐᓄᑦ 

ᐊᑑᑎᓂᖏᑦ ᐃᓱᓕᓯᒪᓕᕐᑐᑦ, ᐅᑯᐊ ᓇᓗᓇᐃᔭᕐᓯᒪᔭᑦ ᖃᓄᖅ ᐊᑑᑕᐅᖁᔭᐅᓯᒪᔪᓂᒃ ᐊᖏᕈᑎᑦ 
ᐃᓚᒋᓕᐅᔾᔭᐅᓯᒪᖕᒪᑕ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ. ᐊᑑᑕᐅᒋᐊᓖᑦ 3-
ᒥ: ᒪᑯᓄᖓᖓᔪᑦ ᑲᒪᒋᔭᐅᒋᐊᓖᑦ ᐊᒻᒪᓗ ᐊᐅᓚᑦᓯᒍᑎᑦ ᓇᓗᓇᐃᔭᕐᑕᐅᓯᒪᔪᑦ ᐱᔪᓂᒃ ᕿᒥᕐᕈᒍᑎᓂᒃ, 
ᐃᓚᐅᔪᑦ ᐊᑐᐃᓐᓇᐅᑎᑦᓯᔪᑦ ᐊᑑᑕᐅᖁᔭᐅᓯᒪᔪᓂᒃ ᑎᑎᕋᖅᓯᒪᔪᑎᒍᑦ ᖃᐅᔨᑎᑕᐅᒍᑎᖏᑦ ᐃᓱᓕᓯᒪᓕᕐᒪᑕ 
ᓄᖃᖅᑎᑕᐅᓪᓗᑎᒃ ᒪᓕᒃᑐᑦ ᐅᑯᑎᒎᓇ 3.2-ᑯᑦ ᐃᒪᐃᓛᕐᑐᑦ, ᐊᑕᐅᑦᓯᒃᑯᑦ, ᓇᑦᓯᐅᔾᔭᐅᓗᓂ ᓇᓕᖃᖓᑕ 
ᐊᔾᔨᖓ ᖃᐅᔨᑎᑦᓯᒍᑎᐅᑉ ᐊᑑᑕᐅᒍᓐᓃᕐᓂᕋᐃᔪᑦ ᐃᓱᓕᒻᒪᑕ ᐊᑑᑎᓂᖏᑦ ᐅᕗᖓ ᓇᑦᓯᐅᑎᓗᒋᑦ ᑐᓪᓕᐊᓄᑦ 
ᑐᖓᓕᖓᓄᑦ ᒥᓂᔅᑕᐅᑉ ᐃᓄᓕᕆᔨᑐᖃᒃᑯᓐᓄᑦ ᐅᕝᕙᓗᑭᐊᖅ ᐱᔪᓐᓇᐅᑎᓕᖕᒧᑦ ᐊᖏᕈᓐᓇᕐᑐᒧᑦ 
ᑲᔪᓯᑎᑦᓯᒍᑎᓂᒃ ᑭᒡᒐᑐᕐᑐᒧᑦ. 

4.0 ᖃᓄᖅ ᒪᓕᒃᑕᐅᖁᔭᑦ ᐊᒻᒪᓗ ᐃᒫᖓᐃᓚᔪᑦ ᐅᖃᐅᓯᓕᐅᕐᓯᒪᔭᑦ 

4.1 ᖃᐅᔨᓴᕐᓂᖅ ᐊᒻᒪᓗ ᑐᓴᖅᑎᑦᓯᒍᑏᑦ 

ᒪᑯᓄᖓᖓᔪᓄᑦ ᐊᑑᑕᐅᔪᑦ ᖃᐅᔨᓴᕈᑎᑦ ᖃᓄᖅ ᐊᑑᑎᓂᖃᒻᒪᖔᑕ ᓇᓗᓇᐃᕐᓯᒍᑎᑦ ᒪᓕᒃᑕᐅᖁᔭᑦ, 
ᐊᕐᕌᒍᑕᒫᑦ, ᐅᕙᓂ ᐅᕝᕙᓗᑭᐊᖅ ᓯᕗᕐᖓᒍᑦ ᒫᕐᓯ 31 ᐊᕐᕌᒍᕐᐸᑦ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ 
ᐊᑐᐃᓐᓇᐅᑎᓯᒐᔭᕐᑐᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᑐᓴᒐᒃᓴᓂᒃ ᒪᑯᓄᖓᖓᔪᓂᒃ: 

 ᐊᑐᐃᓐᓇᐅᑎᓪᓗᒋᑦ ᒪᓕᒃᑕᐅᒋᐊᓖᑦ ᐱᓕᕆᐊᒃᓴᒨᖓᔪᑦ ᑐᒃᓯᕌᑦ ᐅᑯᐊ ᓄᓇᕗᑦ 
ᒐᕙᒪᒃᑯᖏᑦᑕ ᐊᕙᑎᓕᕆᔨᖏᑦᑕ ᐊᖏᖅᓯᒪᔭᖏᑦ ᐆᒪᔪᕐᓂᒃ ᒥᐊᓂᖅᓯᔨᐅᓂᕐᒥᒃ 
ᓚᐃᓴᖃᕈᑎᑦ, ᐲᔭᐃᔾᔪᑎᑦ ᐱᔪᓐᓇᐅᑎᑦ, ᐊᖑᒐᓱᒍᑕᐅᓂᐊᕐᑐᑦ ᖃᓄᖅ ᐊᑐᕐᑕᐅᓗᑎᒃ 
ᓚᐃᓴᒋᔭᐃᑦ, ᑎᑭᑎᑦᓯᒍᑏᑦ ᐱᔪᓐᓇᐅᑎᓂᒃ, ᐆᒪᓪᓚᑖᕐᑐᒥᒃ ᐆᒪᔪᒥᒃ ᐱᓯᒪᑦᓯᒍᑦ ᓚᐃᓴ, 
ᐆᒪᔪᐃᑦ ᕿᓯᖏᓐᓂᒃ ᓇᔪᐊᕐᓯᒍᑎᑦ ᓚᐃᓴᐃᑦ, ᐆᒪᔪᕐᓂᒃ ᖃᐅᔨᓴᖅᑏᑦ ᓚᐃᓴᖏᑦ, ᐊᒻᒪᓗ 
ᐆᒪᔪᕐᓂᒃ ᖃᐅᔨᓴᕈᑎᒃᓴᑦ ᐱᔪᓐᓇᐅᑎᒥᓃᑦ ᒪᑐᒪ ᓯᕗᕐᖓᒍᑦ ᐊᕐᕌᓂᒃ. 

 ᖃᐅᔨᑎᑦᓯᔪᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᓄᑐᐃᓐᓇᖅ ᐱᔾᔪᑎᓕᖕᓂᒃ 
ᓱᕐᕋᐃᑐᐃᓐᓇᕆᐊᓕᖕᓂᑦ ᐊᒃᑐᐃᒍᑎᒃ ᑐᒃᓯᕌᖑᓯᒪᔪᒥᒃ ᐅᕝᕙᓗᑭᐊᖅ ᐱᔪᓐᓇᕈᑎᓂᒃ 
ᑲᔪᓯᑎᑦᓯᒍᑎᓂᒃ ᐱᓕᕆᐊᒃᓴᒨᖓᔪᓂᒃ ᑐᒃᓯᕌᓂᒃ ᐊᕐᕌᓂ ᐊᑑᑕᐅᔪᒪᔪᓂᒃ ᐃᓚᒋᔭᐅᓪᓗᑎᒃ 
ᐅᕝᕙᓗᑭᐊᖅ ᑭᓯᒥᓕ ᐊᑐᐃᓐᓇᐅᕕᖃᓐᓂᐊᕐᒪᑕ ᖃᓄᑐᐃᓐᓇᖅ ᐃᓱᒫᓗᒋᔭᖃᖅᕕᖕᓂᒃ 

ᐅᖃᐅᓯᐅᓯᒪᔪᓂᒃ ᑎᒃᑯᐊᕐᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᓕᖕᓂᒃ  
ᓱᕐᕋᐃᑐᐃᓐᓇᕆᐊᓕᖕᓂᑦ ᐊᒃᑐᐃᒍᑎᒃ ᒪᑯᓄᖓᖓᔪᓂᒃ ᐱᔪᓐᓇᐅᑎᓂᒃ ᐊᐅᓚᑦᓯᒍᑎᓂᒃ 
ᐃᓄᐃᑦ ᓇᖕᒥᓂᖏᓐᓂ ᓄᓇᖁᑎᖏᓐᓂ. 

5.0 ᓇᓗᓇᐃᕐᓯᒪᔭᑦ ᐊᖏᕈᑎᑎᒍᑦ ᒪᓕᒃᑐᑦ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑎᓂ ᐱᖁᔭᑦ 
ᐅᑯᓇᓃᑦᑐᑦ 3-ᒥ 

5.1 ᑐᓂᔭᑦ ᑭᖑᓪᓕᐹᖅᓯᐅᑏᑦ 

ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐊᑎᓕᐅᔪᖕᒪᑕ ᓇᓗᓇᐃᕐᓯᒪᔭᓂᒃ ᐊᖏᕈᑎᑎᒍᑦ, 
ᐊᒻᒪᓗ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᕿᒃᓱᐃᔪᒻᒪᑕ ᖃᐅᔨᑎᑦᓯᒍᑎᓂᒃ ᑐᓴᖅᑎᑦᓯᓗᑎᒃ ᐊᒻᒪᓗ 
ᐅᖃᐅᓯᒃᓴᖃᖅᕕᖏᓐᓂᒃ ᐱᔪᒪᓪᓗᑎᒃ ᐋᕿᒃᓯᒪᔪᓂ ᐅᕘᓇ ᐃᓚᖓᒍᑦ 230 ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ 
ᐱᓕᕆᐊᑦᓴᓂᒃ ᕿᒥᕐᕈᒍᑏᑦ ᐱᖁᔭᑦ, ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᑦᓯᐅᔾᔨᓛᕐᑐᑦ ᓇᓗᓇᐃᔭᕐᓯᒪᔭᑦ 
ᐊᖏᕈᑎᓂᒃ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ ᐃᓚᒋᓕᐅᑎᓂᐊᕐᒪᑕ ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ 
ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᕐᑎᒍᑦ, ᐅᑯᓇᓃᑦᑐᑦ ᑎᑎᕋᖅᓯᒪᔭᓂ 3-ᒥ: ᖃᓄᐃᑦᑐᑐᐃᓐᓇᐃᑦ ᐱᓕᕆᐊᒃᓴᑦ 
ᐊᒻᒪᓗ ᐊᐅᓚᑦᓯᒍᑏᑦ ᓇᓗᓇᐃᕐᓯᒪᔭᑦ ᐲᔭᐃᒍᑎᓂ ᐅᑯᓇᖓᑦ ᕿᒥᕐᕈᒍᑎᓂᒃ. 

5.2 ᑎᑭᐅᑎᓯᒪᓕᕐᑐᑦ ᓄᖃᖅᑎᑕᐅᓯᒪᓕᕐᒪᑕ ᓇᓗᓇᐃᔭᕐᓯᒪᔭᓂ ᐊᑑᑕᐅᒋᐊᓖᑦ ᐊᖏᕈᑎᑎᒍᑦ 

ᑭᖑᕐᖓᒍᑦ ᐃᓱᓕᑎᑕᐅᓯᒪᓕᕐᐸᑕ ᓇᓗᓇᐃᔭᕐᓯᒪᔭᑦ ᐊᑑᑕᐅᒋᐊᓖᑦ ᐊᖏᕈᑎᓂ ᐅᑯᐊ ᓇᓪᓕᐊᑦ ᐃᓚᐅᔪᑦ 
ᐋᕿᒃᓯᒪᔭᓃᑦᑐᑦ ᐅᑯᓇᓂ ᑎᑎᖅᓯᒪᔭᓂ 3.2 ᐅᑯᐊ ᖁᓛᓂ, ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᑐᐃᓐᓇᐅᑎᑦᓯᓛᕐᑐᑦ ᓇᓗᓇᐃᕐᓯᒍᑎᓂᒃ ᐃᓱᓕᑎᑕᐅᓯᒪᓕᕐᑐᓂᒃ ᑐᕌᑦᑐᓂᒃ ᒥᓂᔅᑕᖓᓐᓄᑦ 
ᐃᓄᓕᕆᔨᑐᖃᒃᑯᑦ ᐅᕝᕙᓗᑭᐊᖅ ᐱᖁᔭᕐᑎᒍᑦ ᐊᑑᑕᐅᑎᑦᓯᒍᓐᓇᕐᑐᒧᑦ ᐊᖏᕐᕈᓐᓇᕐᑐᒧᑦ ᑭᒡᒐᕐᑐᕐᑐᒧᑦ, 
ᑐᒃᓯᕋᖅᑐᖃᑉᐸᑦ ᐲᖅᑕᐅᔪᒪᔪᓂᒃ ᑕᒪᒃᑯᓄᖓᖓᔪᓂᒃ ᐊᒻᒪᓗ ᐊᐅᓚᑦᓯᒍᑎᓂᒃ ᐃᓚᒋᔭᐅᓗᑎᒃ ᒪᓕᒃᑐᑦ 
ᓄᖃᖅᑎᑦᓯᒍᑏᑦ ᐃᓱᓕᑎᑦᓯᒍᑏᑦ ᓇᓗᓇᐃᔭᕐᓯᒪᔭᓂ ᐊᑑᑕᐅᒋᐊᓖᑦ ᐊᖏᕈᑎᑎᒍᑦ ᐅᑯᓇᖓᑦ ᐱᔪᑦ ᓄᓇᕗᑦᒥ 
ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂᒃ ᕿᒥᕐᕈᒍᑎᑦ ᐱᖁᔭᑦ, ᐅᑯᓇᓃᑦᑐᑦ ᑎᑎᕋᖅᓯᒪᔭᓂ 3-ᒥ: 
ᖃᓄᐃᑦᑐᑐᐃᓐᓇᐃᑦ ᐱᓕᕆᐊᒃᓴᑦ ᐊᒻᒪᓗ ᐊᐅᓚᑦᓯᒍᑏᑦ ᓇᓗᓇᐃᕐᓯᒪᔭᑦ ᐲᔭᐃᒍᑎᓂ ᐅᑯᓇᖓᑦ 
ᕿᒥᕐᕈᒍᑎᓂᒃ. 

 

   

(ᐊᑎᖓ)  (ᐊᑎᖓ) 

ᐃᒃᓯᕙᐅᑕᖅ 
ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᒃᑯᑦ 

